
 

 

ÁKVÖRÐUN SAMEIGINLEGU EES-NEFNDARINNAR   

nr. 335/2023 

frá 8. desember 2023 

um breytingu á XX. viðauka (Umhverfismál) við EES-samninginn 

SAMEIGINLEGA EES-NEFNDIN HEFUR, 

með vísan til samningsins um Evrópska efnahagssvæðið („EES-samningurinn“), 

einkum 98. gr., 

og að teknu tilliti til eftirfarandi: 

1) Fella ber inn í EES-samninginn reglugerð Evrópuþingsins og ráðsins 

(ESB) 2023/957 frá 10. maí 2023 um breytingu á reglugerð (ESB) 

2015/757 til að gera það kleift að fella sjóflutningastarfsemi inn í viðskipta-

kerfi ESB með losunarheimildir og varðandi vöktun, skýrslugjöf og sann-

prófun á losun fleiri gróðurhúsalofttegunda og losun frá fleiri tegundum 

skipa (1). 

2) Fella ber inn í EES-samninginn tilskipun Evrópuþingsins og ráðsins (ESB) 

2023/959 frá 10. maí 2023 um breytingu á tilskipun 2003/87/EB um að 

koma á fót kerfi fyrir viðskipti með heimildir til losunar gróðurhúsaloftteg-

unda innan Sambandsins og ákvörðun (ESB) 2015/1814 um að koma á fót 

og starfrækja markaðsstöðugleikavarasjóð fyrir kerfi Sambandsins fyrir 

viðskipti með heimildir til losunar gróðurhúsalofttegunda (2). 

3) Fella ber inn í EES-samninginn ákvörðun Evrópuþingsins og ráðsins 

(ESB) 2023/852 frá 19. apríl 2023 um breytingu á ákvörðun (ESB) 

2015/1814 að því er varðar fjölda losunarheimilda sem skal setja í 

markaðsstöðugleikavarasjóðinn fyrir kerfi Sambandsins fyrir viðskipti 

með heimildir til losunar gróðurhúsalofttegunda fram til 2030 (3). 

4) Fella ber inn í EES-samninginn ákvörðun framkvæmdastjórnarinnar (ESB) 

2023/1575 frá 27. júlí 2023 um heildarfjölda losunarheimilda í Sam-

bandinu sem gefa skal út samkvæmt viðskiptakerfi ESB með losunarheim-

ildir fyrir árið 2024 (4). 

5) Heildarfjöldi losunarheimilda sem verður gefinn út fyrir árið 2027 sam-

kvæmt nýja viðskiptakerfinu með losunarheimildir fyrir geira bygginga og 

flutninga á vegum og aðra geira verður birt af framkvæmdastjórninni fyrir 

1. janúar 2025 og mun, eins og fyrirliggjandi viðskiptakerfi með losunar-

heimildir, fastsetja þak fyrir fjölda losunarheimilda á EES-svæðinu. EES-

EFTA-ríkjunum ber að leggja fram inntaksgögn og haft verður samráð við 

  

(1)  Stjtíð. ESB L 130, 16.5.2023, bls. 105. 

(2)  Stjtíð. ESB L 130, 16.5.2023, bls. 134. 

(3)  Stjtíð. ESB L 110, 25.4.2023, bls. 21. 

(4)  Stjtíð. ESB L 192, 31.7.2023, bls. 30. 



 

 

þau við undirbúningsferli viðeigandi ákvörðunar framkvæmda-

stjórnarinnar. 

6) Innleiðing tilskipunar Evrópuþingsins og ráðsins (ESB) 2023/959 er með 

fyrirvara um mat EFTA-ríkjanna á reglugerð Evrópuþingsins og ráðsins 

(ESB) 2023/955 frá 10. maí 2023 um að koma á fót félagslegum loftslags-

sjóði í tengslum við gildissvið EES-samningsins. 

7) Á grundvelli svæðisbandalags Liechtenstein og Sviss og í samræmi við 

tvíhliða samning um umhverfisgjöld (5), er koltvísýringsskatti beitt í 

Liechtenstein, en yfirvöld og stofnanir í Sviss annast framkvæmd hans, 

þ.m.t. innheimtu, eftirlit og skýrslugjöf. Þess vegna er viðeigandi fyrir 

Liechtenstein, að því er varðar nýja viðskiptakerfið með losunarheimildir 

fyrir geira bygginga og flutninga á vegum og aðra geira, að endurskoða 

lokadag undanþágutímabilsins samkvæmt 3. mgr. 30. gr. e tilskipunar 

2003/87/EB og undanþágu frá tengdum stjórnsýslureglum fram að því og 

samsvarandi leiðréttingar á upplýsingum um gögn um losunarheimildir. 

8) Tölurnar sem birtar eru með ákvörðun (ESB) 2023/1575 um heildarfjölda 

losunarheimilda í Sambandinu fyrir árið 2024 á landsvísu Evrópu-

sambandsins og árlega lækkun losunarheimilda sem skulu gefnar út vegna 

beitingar línulega samdráttarstuðulsins fela í sér EFTA-ríkin, í samræmi 

við tilskipun (ESB) 2023/959. 

9) XX. viðauki við EES-samninginn breytist því í samræmi við það. 

TEKIÐ EFTIRFARANDI ÁKVÖRÐUN: 

1. gr. 

Eftirfarandi breytingar eru gerðar á XX. viðauka við EES-samninginn: 

1. Lið 21al (tilskipun Evrópuþingsins og ráðsins 2003/87/EB) verður breytt sem 

hér segir: 

i) eftirfarandi undirlið er bætt við: 

„– 32023 L 0959: Tilskipun Evrópuþingsins og ráðsins (ESB) 

2023/959 frá 10. maí 2023 (Stjtíð. ESB L 130, 16.5.2023, bls. 

134).“; 

ii) í stað aðlögunartexta d) kemur eftirfarandi aðlögunartexti: 

  

(5)  Vertrag zwischen dem Fürstentum Liechtenstein und der Schweizerischen 

Eidgenossenschaft betreffend die Umweltabgaben im Fürstentum Liechtenstein, 

abgeschlossen am 29. Januar 2010 (LGBl. 2010 Nr. 12). 



 

 

„d) 4. mgr. 3. gr. d, fjórði málsliður annarrar undirgreinar 3. mgr. 3. gr. 

ga, 3. mgr. 10. gr., 6. mgr. 30. gr. d og fyrsta undirgrein h-liðar 3. 

mgr. 30. gr. e gilda ekki að því er varðar EFTA-ríkin.“; 

iii) í aðlögunartexta e) koma orðin „Eftirfarandi málsgreinum er bætt við á 

eftir fyrstu málsgrein 9.gr.“ í stað „Eftirfarandi málsgreinar bætast við 

9. gr.“; 

iv) aðlögunartexti j) fellur brott; aðlögunartextar f) til i) eru endurtölusettir 

sem g) til j); 

v) Eftirfarandi aðlögunartexta er bætt við á eftir aðlögunartexta e): 

„f) Eftirfarandi málsgrein er bætt við annan málslið 9. gr.: 

„Að því er varðar EFTA-ríkin, koma tölurnar, sem taka ber tillit til 

við útreikning á fjölda losunarheimilda á EES-svæðinu sem gefinn 

verður út frá og með árinu 2024 samkvæmt ákvæðum þessarar 

greinar, fram í B-hluta viðbætisins.“,“;  

vi) aðlögunartextar t) og u) eru endurtölusettir sem aðlögunartextar z) og 

za); aðlögunartextar l) til s) eru endurtölusettir sem aðlögunartextar o) 

til v); aðlögunartexti k) er endurtölusettur sem aðlögunartexti l); 

vii) eftirfarandi aðlögunartextum er bætt við á eftir aðlögunartexta j): 

„k)  Í l-lið 10. gr. a. er orðunum „eða hliðstæðar skuldbindingar, í 

samræmi við innlenda löggjöf í EFTA-ríkjunum,“ bætt við á eftir 

orðunum „8. gr. tilskipunar Evrópuþingsins og ráðsins 

2012/27/ESB“.“; 

viii) eftirfarandi aðlögunartextum er bætt við á eftir aðlögunartexta l): 

„m)  Eftirfarandi undirgrein er bætt við aðra undirgrein 12. gr. (3. mgr. 

d): 

„Ákvarðanir sem varða EFTA-ríkin, skulu teknar af sameiginlegu 

EES-nefndinni, í samræmi við málsmeðferðina sem mælt er fyrir 

um í EES-samningnum.“  

n)  Eftirfarandi undirgrein er bætt við á eftir 12.gr. (3. mgr. c).: 

„Ákvarðanir sem varða beiðnir frá tveimur EFTA-ríkjum, skulu 

teknar af sameiginlegu EES-nefndinni, í samræmi við málsmeð-

ferðina sem mælt er fyrir um í EES-samningnum.“.“; 

ix)  eftirfarandi kemur í stað aðlögunartexta o): 

„Eftirfarandi málslið er bætt við annan málslið 3. mgr. 16. gr.: 



 

 

„EFTA-ríkin skulu kveða á um sektir fyrir umframlosun sem jafngilda 

þeim sem gilda í aðildarríkjum ESB.“.“; 

x) eftirfarandi kemur í stað aðlögunartexta s): 

„Eftirfarandi undirgrein bætist við í 1. mgr. 18. gr. b:  

„Til að sinna verkefnum sínum geta EFTA-ríkin og Eftirlitsstofnun 

EFTA óskað eftir aðstoð Siglingaöryggisstofnunar Evrópu (EMSA) 

eða annarrar hlutaðeigandi stofnunar og gert viðeigandi samninga við 

slíkar stofnanir.“.“; 

xi) Eftirfarandi aðlögunartextum er bætt við á eftir aðlögunartexta v): 

„w) Eftirfarandi málsliður bætist við í sjöttu undirgrein 4. mgr. 30. gr. 

d:  

„Í tilvikinu sem um getur í þessari undirgrein, mun hlutur losunar-

heimilda EFTA-ríkjanna sem verða til ráðstöfunar fyrir félagslega 

loftslagssjóðinn í samræmi við 8. mgr. b 10. gr. a þessarar til-

skipunar, 3. mgr. þessarar greinar og þessarar undirgreinar, ekki 

verða fyrir áhrifum.“ 

x) Að því er varðar EFTA-ríkin, kemur eftirfarandi málsliður í stað a-

liðar 3. mgr. 30. gr. e: 

„Hlutaðeigandi EFTA-ríki tilkynni Eftirlitsstofnun EFTA um 

þennan landsbundna kolefnisskatt, eigi síðar en tveimur mánuðum 

eftir gildistökudag ákvörðunar sameiginlegu EES-nefndarinnar nr. 

335/2023 frá 8. desember 2023, og skrái skattahlutfallið með til-

vísunum í hlutaðeigandi innlendan gerning að því er varðar gild-

andi skatthlutfall og tilgreind skattahlutföll til ársins 2030; 

hlutaðeigandi EFTA-ríki skal tilkynna Eftirlitsstofnun EFTA um 

allar síðari breytingar á landsbundna kolefnisskattinum; Eftirlits-

stofnun EFTA skal tafarlaust, og eigi síðar en einum mánuði eftir 

það, senda framkvæmdastjórninni allar tilkynningar frá EFTA-

ríki;“ 

y) Eftirfarandi undirgrein er bætt við í 3. mgr. 30. gr. e: 

„Fyrir Liechtenstein, mun lokadagur undanþágutímabilsins, 31. 

desember 2030, verða endurskoðaður sem hluti af næstu ákvörðun 

sameiginlegu nefndarinnar um tilskipun 2003/87/EB í kjölfar eftir-

litsins í júlí 2026 á tilskipuninni, að teknu tilliti til viðeigandi reglna 

sem gilda í Liechtenstein sökum svæðisbandalags landsins og 

Sviss og einkum koltvísýringsskattsins og framkvæmdar hans sem 

reglur hafa verið settar um í samræmi við tvíhliða samning um 

umhverfisgjöld í ljósi jafngildi þeirra við viðskiptakerfið með 

losunarheimildir fyrir geira bygginga og flutninga á vegum og aðra 



 

 

geira, og að því marki sem mögulegt er, til niðurstaðna endur-

skoðunar framkvæmdastjórnarinnar á framkvæmd kafla IVa til-

skipunar 2003/87/EB í samræmi við 30. gr. i þeirrar tilskipunar. 

Þar til næsta ákvörðun sameiginlegu nefndarinnar um tilskipun 

2003/87/EB öðlast gildi, skulu 30. gr. b og 30. gr. f tilskipunar 

2003/87/EB ekki gilda um Liechtenstein. Öll þau gögn sem hafa 

þýðingu varðandi aðlögun fyrir Liechtenstein á fjölda losunar-

heimilda fyrir allt Sambandið sem tengjast viðskiptakerfinu með 

losunarheimildir sem komið var á fót skv. kafla IVa tilskipunar 

2003/87/EB skal taka úr skrám Liechtenstein yfir losun gróður-

húsalofttegunda samkvæmt rammasamningi Sameinuðu þjóðanna 

um loftslagsbreytingar svo lengi sem vöktunargögn samkvæmt 30. 

gr. f tilskipunarinnar eru ekki fyrir hendi.“.“; 

xii)  eftirfarandi kemur í stað B-hluta í viðbæti við aðlögunartexta za): 

„B-HLUTI 

Tölur frá EFTA-ríkjunum sem skipta máli við útreikning og leiðréttingu á 

fjölda losunarheimilda á EES-svæðinu sem gefinn verður frá árinu 2021 til 

ársins 2030 skv. 9. gr. og 9. gr. a. tilskipunar 2003/87/EB 

Við ákvörðun þessara talna hefur verið notaður línulegur stuðull upp á 2,2% frá 

árinu 2021 til ársins 2023, upp á 4,3% frá árinu 2024 til ársins 2027 og upp á 

4,4% frá árinu 2028. 

CAP 2021-2030 Ísland Noregur 

2021 1 432 642 16 304 948 

2022 1 393 440 15 858 793 

2023 1 354 238 15 412 638 

2024 1 227 504 14 242 697 

2025 1 148 901 13 331 215 

2026 1 045 721 12 140 314 

2027 967 476 11 235 954 

2028 887 411 10 310 563 

2029 807 347 9 385 171 

2030 727 282 8 459 779 

Í þessum tölum eru ekki taldar þær losunarheimildir sem samsvara innfellingu í 

gildissvið tilskipunarinnar um viðskiptakerfi með losunarheimildir með 



 

 

gróðurhúsalofttegundir, önnur en losun koltvísýrings frá sjóflutningastarfsemi 

frá 1. janúar 2026 og umfangs losunar frá grunnsævisskipum frá 1. janúar 2027, 

byggt á losun þeirra frá nýjasta árinu sem gögn eru tiltæk um.“ 

2. Eftirfarandi undirliðum er bætt við lið 21alj (ákvörðun Evrópuþingsins og 

ráðsins (ESB) 2015/1814): 

„– 32023 D 0852: Ákvörðun Evrópuþingsins og ráðsins (ESB) 2023/852 

frá 19. apríl 2023 (Stjtíð. ESB L 110, 25.4.2023, bls. 21), 

– 32023 L 0959: Tilskipun Evrópuþingsins og ráðsins (ESB) 2023/959 

frá 10. maí 2023 (Stjtíð. ESB L 130, 16.5.2023, bls. 134).“ 

3. Eftirfarandi lið er bætt við á eftir lið 21apn (ákvörðun framkvæmda-

stjórnarinnar (ESB) 2020/1722): 

„21apo. 32023 D 1575: Ákvörðun framkvæmdastjórnarinnar (ESB) 

2023/1575 frá 27. júlí 2023 um heildarfjölda losunarheimilda í Sam-

bandinu sem gefa skal út samkvæmt viðskiptakerfi ESB með 

losunarheimildir fyrir árið 2024 (Stjtíð. ESB L 192, 31.7.2023, bls. 

30).“ 

4. Eftirfarandi breytingar eru gerðar á lið 21aw (reglugerð Evrópuþingsins og 

ráðsins (ESB) 2015/757): 

i) í stað titilsins kemur eftirfarandi: 

„Reglugerð Evrópuþingsins og ráðsins (ESB) 2015/757 frá 29. apríl 2015 

um vöktun, skýrslugjöf og sannprófun á losun gróðurhúsalofttegunda frá 

sjóflutningum og um breytingu á tilskipun 2009/16/EB“; 

ii) eftirfarandi undirlið er bætt við: 

„– 32023 R 0957: Reglugerð Evrópuþingsins og ráðsins (ESB) 

2023/957 frá 10. maí 2023 (Stjtíð. ESB L 130, 16.5.2023, bls. 

105).“. 

2. gr. 

Texti reglugerðar (ESB) 2023/957, tilskipunar (ESB) 2023/959 og ákvarðana 

(ESB) 2023/852 og (ESB) 2023/1575, sem verður birtur í EES-viðbæti við 

Stjórnartíðindi Evrópusambandsins, er gildur á íslensku og norsku. 

3. gr. 

Ákvörðun þessi öðlast gildi 9. desember 2023, eða daginn eftir að síðasta til-

kynning samkvæmt 1. mgr. 103 gr. EES-samningsins hefur farið fram, eftir því 

hvor dagsetningin er síðar (). 

  

() Stjórnskipuleg skilyrði gefin til kynna. 



 

 

Hún kemur til framkvæmda frá 31. desember 2023. 

4. gr. 

Ákvörðun þessi skal birt í EES-deild Stjórnartíðinda Evrópusambandsins og 

EES-viðbæti við þau. 

Gjört í Brussel 8. desember 2023. 

Fyrir hönd sameiginlegu EES-nefndarinnar 

Pascal Schafhauser 

formaður 

 

 


